
Sarvaduhkhapariharakam Nrisimhastotram

ஸர்வது:³க²பரிஹாரகம் ந்ரு’ஸிம்ஹஸ்தோத்ரம்

ஶ்ரீக³ணேஶாய நம: ।ஶ்ரீலக்ஷ்மீந்ரு’ஸிம்ஹாய நம: ।
நாராயணம் நமஸ்க்ரு’த்ய நரம் சைவ நரோத்தமம் ।
தே³வீம் ஸரஸ்வதீம் சைவ ததோ ஜயமுதீ³ரயேத் ॥ 1॥
தப்தஹாடககேஶாந்த ஜ்வலத்பாவகலோசந ।
வஜ்ராதி⁴கநக²ஸ்பர்ஶ தி³வ்யஸிம்ஹ நமோऽஸ்து தே ॥ 2॥
பாந்து வோ நரஸிம்ஹஸ்ய நக²லாங்க³கோடய: ।
ஹிரண்யகஶிபோர்வக்ஷ: க்ஷேத்ராஸ்ரு’க்கர்த³மாருண:॥ 3॥
ஹிமவத்³வாஸிந:ஸர்வே முநயோ வேத³பாரகா:³ ।
த்ரிகாலஜ்ஞா மஹாத்மாநோ நைமிஷாரண்யவாஸிந:॥ 4॥
யேऽர்பு³தா³ரண்யநிரதா: புஷ்கராரண்யவாஸிந: ।
மஹேந்த்³ராத்³ரிரதா யே ச யே ஹி விந்த்⁴யாத்³ரிவாஸிந:॥ 5॥
த⁴ர்மாரண்யரதா யே ச த³ண்ட³காரண்யவாஸிந: ।
ஶ்ரீஶைலநிரதா யே ச குருக்ஷேத்ரநிவாஸிந:॥ 6॥
கௌமாரபர்வதே யே ச யே ச பம்பாநிவாஸிந: ।
ஏதே சாந்யே ச ப³ஹவ:ஸஶிஷ்யா:முநயோऽமலா:॥ 7॥
ஸூதமப்⁴யர்ச்ய தத்ரைவ ஸ்தி²தவாந்முநயோ க³தா: ।
இத்யேதத்ஸர்வமாக்²யாதம் புராணம் நாரஸிம்ஹகம் ॥ 8॥
பட²தாம் ஶ‍்ரு’ண்வதாம் ந்ரு’ணாம் நரஸிம்ஹ: ப்ரஸீத³தி ।
ஸர்வபாபஹரம் புண்யம் ஸர்வது:³க²நிவாரணம் ॥ 9॥
ந தேஷாம் கோऽபி ப³ந்த⁴ஸ்து கதா³சித³பி ஜாயதே ।
விஷ்ணவேऽர்பிதமித³ம் புராணம் ஸர்வகாமத³ம் ॥ 10॥
ப⁴க்த்யா ச வத³தாமேதத் ஶ‍்ரு’ண்வதாம் ச ப²லம் ஶ‍்ரு’ணு ।
ஶதஜந்மார்ஜிதை: பாபை:ஸத்³ய ஏவ விமோசிதா:॥ 11॥

1



ஸர்வது:³க²பரிஹாரகம் ந்ரு’ஸிம்ஹஸ்தோத்ரம்

ஸஹஸ்ரகுலஸம்யுக்தா: ப்ரயாந்தி பரமம் பத³ம் ।
கிம் தீதை²ர்கோ³ப்ரதா³நைர்வா தபோபி⁴ர்வா கிமத்⁴வரை:॥ 12॥
அஹந்யஹநி கோ³விந்த³ம் தத்பரத்வேந ஶ‍்ரு’ண்வதாம் ।
ய படே²த்ப்ராதருத்தா²ய பத³ஸ்ய ஶ்லோகவிம்ஶதிம் ॥ 13॥
ஜ்யோதிஷ்டோமப²லம் ப்ராப்ய விஷ்ணுலோகே மஹீயதே ।
ஏதத்பவித்ரம் பூஜ்யம் ச ந வாச்யமக்ரு’தாத்மநாம் ॥ 14॥
த்³விஜாந்நா விஷ்ணுப⁴க்தாநாம் ஶ்ராவ்யமேதந்ந ஸம்ஶய: ।
ஏதத்புராணஶ்ரவணமிஹாமுத்ரஸுக²ப்ரத³ம் ॥ 15॥
வத³தாம் ஶ‍்ரு’ண்வதாம் ஸத்³ய:ஸர்வபாபப்ரணாஶநம் ।
ப³ஹுநாத்ர கிமுக்தேந பூ⁴யோ பூ⁴யோ முநீஶ்வரா:॥ 16॥
ஶ்ரத்³த⁴யாऽஶ்ரத்³த⁴யா வாபி ஶ்ரோதவ்யமித³முத்தமம் ।
பா⁴ரத்³வாஜமுகா²த்ஸர்வே க்ரு’தக்ரு’த்யா த்³விஜோத்தமா:॥ 17॥
ஸூதம் ஹ்ரு’ஷ்டா: ப்ரபூஜ்யாத²ஸர்வே ஸ்வம் ஸ்வாஶ்ரமம் யயு: ।
ப்ரக்ஷீணபாபப³ந்தா⁴ஸ்தே முக்திம் யாந்தி நரா இதி ॥ 18॥
இதி ஶ்ரீந்ரு’ஸிம்ஹபுராணே ஸர்வது:³க²பரிஹாரகம் ந்ரு’ஸிம்ஹஸ்தோத்ரம்
ஸம்பூர்ணம் ।

